YMARFER: Hawliau Dylunio

[bookmark: _GoBack]Ydy dylunio’n elfen bwysig o’ch gwaith neu’ch cynnyrch?  Ydych chi wedi chwilio i weld a oes dyluniad tebyg wedi’i gofrestru’n barod?  Nid mater o feddwl am ddiogelu'n unig yw hyn; rhaid i chi fod yn hyderus nad ydych chi’n tresmasu ar ddyluniad sydd wedi cael ei ddiogelu’n barod.  Gwnewch nodyn o ddyluniadau tebyg i’ch rhai chi.

Ydy diogelwch heb ei gofrestru’n ddigon ar gyfer eich dyluniad, neu a oes angen cofrestru’r diogelwch?  Os yw dyluniad yn bwysig i’ch busnes, ystyriwch gofrestru’r dyluniad.  Cofiwch fod gennych chi gyfnod o ras o 12 mis yn Ewrop (ac mewn rhai gwledydd eraill) ar ôl i chi sicrhau bod y dyluniad ar gael (drwy ei gyflwyno yn y farchnad), a gallwch ddal i gofrestru’r dyluniad yn ystod y cyfnod hwn.  Gwnewch nodyn yma o’r dyluniadau sydd gennych chi, a pha mor bwysig ydyn nhw i’ch busnes.

Oes gennych chi system dda ar gyfer cadw cofnodion?  Cadwch bob dogfen wreiddiol sy’n gysylltiedig â’ch dyluniadau, wedi'u llofnodi a’u dyddio’n ddelfrydol, a gorau oll os ydyn nhw wedi’u cydlofnodi hefyd.  Cadwch brototeipiau gwreiddiol er mwyn i chi ddangos pryd a sut y gwnaethoch chi feddwl am eich dyluniad – mae’n bosib y byddai'n rhaid i chi wneud hyn mewn llys. Gwnewch nodyn o’r ffordd rydych chi’n cofnodi’ch prosesau dylunio.  

